
Shri Vighnesha Stuti Vishvaksenakrita

વિશ્વક્સેનકૃતા શ્રીવિઘ્નેશસ્તુતિઃ

॥ શ્રીગણેશાય નમઃ ॥
વિષ્વક્સેન ઉવાચ ।
વિઘ્નેશાય નમસ્તુભ્યં ભક્તવિઘ્નવિનાશિને ।
વિઘ્નદાત્રે સુનાથાય હ્યભક્તેભ્યો નમો નમઃ ॥ ૩૪॥
લક્ષ્મીપતે નમસ્તુભ્યં સિદ્ધિબુદ્ધિવરાય ચ ।
સ્વાનન્દવાસિને દેવ વિકુણ્ઠસ્થાય તે નમઃ ॥ ૩૫॥
કેશવાય પરેશાય ચક્રપાણે ગદાધર ।
હેરમ્બાય નમસ્તુભ્યં પરશોર્ધારકાય ચ ॥ ૩૬॥
દશરથસુતાયૈવ વાસુદેવાય તે નમઃ ।
શિવપુત્રાય દેવેશ વરેણ્યસૂનવે નમઃ ॥ ૩૭॥
યોગાકારાય નાથાય યોગાનાં શાન્તિદાયિને ।
કર્ત્રે હર્ત્રે સદા પાત્રે ગણેશાય નમો નમઃ ॥ ૩૮॥
શેષશાયિન્નમસ્તુભ્યં નાભિશેષાય તે નમઃ ।
સર્પયજ્ઞોપવીતાય લમ્બોદરાય શાશ્વતે ॥ ૩૯॥
નાનાખેલકરાયૈવ નાનામાયાપ્રચાલક ।
ખેલહીનાય દેવાનાં સહાયાય નમો નમઃ ॥ ૪૦॥
અસુરાણાં વિનાશાયાસુરભ્યો વરદાયિને ।
ઢુણ્ઢિરાજાય  ભક્તેશ ભક્તિપ્રિયાય તે નમઃ ॥ ૪૧॥
ગણેશાય ગણાનાં તુ ચાલકાય પરાત્પર ।
નારાયણાય કૃષ્ણાય મેઘશ્યામાય તે નમઃ ॥ ૪૨॥
માયાયુક્તતયા નાથ વિષ્ણુરૂપોઽસિ સર્વદા ।
સ્વમહિમ્નિ સ્થિતસ્ત્વં તુ ગણેશસ્તે નમો નમઃ ॥ ૪૩॥
અતો ગણેશ તે નામ વિષ્ણુર્વેદેષુ કથ્યતે ।
યો વિષ્ણુઃ સ હિ વિઘ્નશો નાન્તરં વિદ્યતે કદા ॥ ૪૪॥
એવં સ્તુત્વા ગણેશાનં પ્રણનામ મહામતિઃ ।

વિશ્વક્સેનકૃતા શ્રીવિઘ્નેશસ્તુતિઃ

જગાદ વિષ્વક્સેનં ચ તં દેવો વિઘ્નનાયકઃ ॥ ૪૫॥
(ફલશ્રુતિઃ)
શ્રીવિઘ્નેશ ઉવાચ ।
વરાન્ વરય મત્તસ્ત્વં વિષ્વક્સેન મહામતે ।
તવ દાસ્યામિ ભક્ત્યાઽહં તુષ્ટઃ સ્તોત્રેણ માનદ ॥ ૪૬॥
ત્વયા કૃતમિદં સ્તોત્રં ભુક્તિમુક્તિપ્રદં ભવેત્ ।
પઠતે શ‍ૃણ્વતે ચૈવ સર્વસિદ્ધિપ્રદાયકમ્ ॥ ૪૭॥
ઇતિ વિશ્વક્સેનકૃતા શ્રીવિઘ્નેશસ્તુતિઃ સમ્પૂર્ણા ॥
દ્વાદશસ્તોત્રં
- ॥ મુદ્ગલપુરાણં સપ્તમઃ ખણ્ડઃ । અધ્યાયઃ ૧૧ । ૭.૧૧ ૩૪-૪૭॥
- .. mudgalapurANaM saptamaH khaNDaH . adhyAyaH 11 . 7.11 34-47..

